
Nafarroako hiritarrek erakutsi dute jatorrizko hizkuntzarekiko atxiki-
mendua, Europako hizkuntza batek ere ez duelako sekula euskarak
Nafarroan hainbeste denbora iraun. Euskara baita bizirik dirauen Euro-
pako hizkuntza aurreindoeuropeo bakarra eta XVIIL. mendera arte Nafa-
rroko lurraldearen gehiengoan mintzatu dena. Baina, azken bi mendee-
tan, jasan duen gutxiespen eta jazarpen prozesu gogorraren ondorioz XX.
mendearen bukaeran eginiko ikerketa soziolinguistikoek erakusten
zuten bezala, euskararen egoera oso larria da. Egoera hau aldatzeko
1960ko hamarkadan euskararen berreskurapen prozesua hasi zen. Gero,
1980ko hamarkadan, EAEn eta Nafarroan indarrean jarri diren hizkuntza
politika desberdinen eraginez, indartzen joan da prozesua.

Jatorrizko hizkuntza duten Espainiako autonomia erkidegoen arte-
an, Nafarroa azkena izan da, hizkuntza politikarako beharrezkoak diren
legeak eta garapenak onartzen. Baina Nafarroako hizkuntza politikak
badu azkena izatearena baino berezitasun garrantzitsuagoa, euskararen
ofizialtasuna lurraldeko eremu batera mugatu baitu eta nafar hiritarrei
hizkuntza eskubide eta betebehar desberdinak onartu baitizkie. Jarraian
islatuko den bezala, hizkuntza politikak nafar hiritarren artean sortu
duen hizkuntza eskubideekiko desberdintasunak eragin handia izan du,

oro har, euskararen berreskurapenean eta, zehazki, unibertsitate aurreko
hezkuntzako hizkuntza ereduen bilakeran.

Indarrean dauden hizkuntza eredu ofizialak 1988an onartu ziren
Nafarroan. Urte haietan, Foru Gobernuko Hezkuntza Departamentuan
sortu berria zen Euskara Unitateko buru nintzenez, nire zeregin edo
erronka nagusienetako bat unibertsite aurreko hezkuntzan kalitatezko
hizkuntza ereduen proposamena egitea izan zen. Beraz, proposamena
egin aurretik, Nafarroako ikastoletan eta ikastetxe publikoetan zeuden
hizkuntza ereduen kalitatea ikertu behar izan nuen. Hamasei urte igaro
dira geroztik, eta hizkuntza ereduen bilakaera urte haietako hipotesi bai-
korrenak aurrikusten zutena baino handiagoa izan da, nafar gizarteak,
berriro ere, euskararekiko atxikimendua erakutsi duelako. Baina hizkuntza
ereduen bilakaeran eta zabalkuntzan ahuleziak eta sendotasunak ere isla-
tzen dira, nagusiki aipatutako hizkuntza politikak nafar ikasleei eskaintzen
dizkien hizkuntza ereduen arteko aukera desberdinen eraginez. Garai ego-
kia benetan hizkuntza ereduen proposamenerako egin ziren azterketak
agertzeko, hizkuntza ereduen bilakaera baloratzeko eta, azkenik, hizkun-
tza ereduen etorkizunerako proposamen batzuk egiteko. Hau da eskuarte-
an duzun artikuluaren helburua. Helburu konplexua benetan, hizkuntza
ereduen azterketak, gutxienez, testuinguru juridikoa, soziolinguistikoa,
eta psikopedagogikoa kontuan hartzea eskatzen duelako.

HIZKUNTZA EREDU PSIKOPEDAGOGIKOEN SORKUN-
TZA, AZTERKETA, ETA ZABALKUNTZA: 1965-1988.

Euskararen egoera soziolinguistikoa aztertzeko lehenengo saioak
1970ean egin ziren, Pedro Irizarrek Euskal Herri osoa eta José Maria Sén-
chez Carriének Nafarroako lurraldea aztertu zituztenean. STADECOK,
Euskaltzaindiaren eskabidez, Euskal Herriko euskaldunen egoera aztertu
zuen, 1975ean, Nafarroako biztanle euskaldunei buruzko datu fidagarriak
emanez: hiriburuko euskaldunak % 9, ukipen-eremuko euskaldunak %
25, eremu euskalduneko euskaldunak % 86, eta Nafarroako euskaldunak
% 11. Hamar urte geroago, 1985ean, Jestis Azkona irakasleak zuzenduriko
talde batek, Foru Gobernuaren eskabidez, “Euskaren muga geografiko-
sozialak Nafarroan” tituluarekin burutu zuen ikerketa helburu bikoitzare-
kin: batetik, euskararen egoera deskribatzea eta, bestetik, nafarrek euska-
rari buruz zuten irudi soziala aztertzea. Ondorioen arabera, 70eko hamar-
kadaz geroztik euskarari buruzko balorazio positiboa handitu egin zen
industri eta hiri inguruneetan, edota inguru horrekin harreman estua
zuten eskualdeetan bizi ziren biztanleengan. Euskararen balorazio kultu-
rala eta soziala ere handitu zen eta balorazio pragmatiko hutsezko nola-
baiteko zantzuak zeuden. Hizkuntza egoerak eremuka banatzeak baliorik
ez zuen, eremu bakoitzaren barruan finkotasunik gabeko hizkuntza egoe-
ra arras ezberdinak zeudelako. Jarrera positiboa zegoen Nafarroa osoan,

sendoagoa edo ahulagoa, euskara mantendu edo berreskuratzearen alde
jotzen zuena eta nafar guztien kultur ondare orokorra izateko zentzua
hartzen ari zena. Beraz, ikerketa hauen arabera, euskararen egoera sozio-
linguistikoa Nafarroan, gutxiengoen hizkuntza gutxiagotuarena zen,
zeren lurralde barneko zein lurralde arteko desberdintasunak ugariak iza-
nik ere, denetan euskara finkotasunik gabeko hizkuntza gutxiagotua zen.

Egoera larri horren aldaketa, euskararen berreskurapena, normaliza-
zioa, “Reversing Language Shift” (Fishman, 1988) eta, orain bereziko ez ditu-
gun beste deituraz, ezagututako prozesuekin hasi zen. Nafarroan euskararen
berreskurapena unibertsitate aurreko hezkuntzan hiriburuan, Irufiean, sortu
ziren ikastolek hasi zuten, 1965ean. Ikastolen sorkuntzan, euskara familia
hizkuntza bezala galdua zuten nafar elebakarren eskuartzeak, hasieratik
islatu zuen hiztunen kopurua bezain garrantzitsua dela hiritarren boronda-
tea jatorrizko hizkuntzen berreskurapenerako. Ikastolek sortu zuten ere
oraindik jarraitzen duen euskarazko eredia. 1970eko hamarkadan eskola
publikoetako irakasleek eta gurasoek, ikastolek sorturiko euskarazko erectia-
ren sarrera ikastetxe publikoetan bultzatu ondoren, hizkuntza atzerritarrak
irakasteko erabiltzen zen eredu tradizionala euskara ikasgai gisa irakasteko
moldatu zuten: euskararen eredtia. Ondorioz, herri ekimenari edo gizartearen
borondateari zor zaio gaur egungo hizkuntza ereduen sorkuntza.

Baina XX. mendeko historiak erakutsi duen bezala, gizartearen
borondatea jatorrizko hizkuntza gutxiagotuen berreskurapenerako beha-
rrezkoa den baldintzetako bat besterik ez da. Jatorrizko hizkuntza gutxi-
agotuen egoera normalizatzeko beharrezkoak direlako ere hizkuntza
politika demokratikoak, eta hauek talde politikoen eta gobernuen esku-
artzea eskatzen dutelako. Ondorioz, botere desberdineko hiru gizatalde-
en borondatea beharrezkoa da: talde politikoen borondatea, gobernuen
borondatea, eta gizartearen borondatea.

Nafarroako hizkuntza politikaren legeak 1980ko hamarkadan onartu
ziren. 1982ko Nafarroako Foru Eraentza Birrezarri eta Hobetzeari buruz-
ko Legea eta 1986ko Euskararen Foru Legea. Foru Eraentza Legearen 9. 2.
artikuluak euskararen izaera ofiziala eskualde euskaldunetara mugatu
zuen, geroztik kritika asko sortu duen hizkuntza politikari hasiera ema-
nez. Euskaltzaindiak 1985ean argitaratu zuen bezala, euskararen ofizial-
tasuna lurraldeko eremu batera mugatzea arbitrarioa, zuzenbide konpa-
ratuko ohituren kontrakoa, eta pertsona printzipioaren suntsitzea daka-
rren hizkuntza politika da. Iritzi berdina agertu zuen Hizkuntza Gutxitu-
en Europear Bulegoko Euskal Herriko Azpibatzordeak, 2003an Nafarroa
bisitatu ondoren eginiko txostenean, hizkuntza eremuak diskrezionalak
eta zuzenbide konparatuan ezezagunak diren iritzie jarraiki eginak dire-
la adieraztean. Aipatutako hizkuntza eremuen zehaztasuna 1986an egin
zen, Euskararen Foru Legearen 5. artikuluaren bidez.

Hizkuntza eremu horiek, Nafarroako Mapa Soziolinguistikoak
(Zabaleta, F,, 1996) agertzen duen bezala, biztanle kopuru oso desberdina

dute. Eremu euskaldunean biztanleriaren % 10 bizi da, hiriburua dagoen
eremu mistoan biztanleriaren % 55, eta eremu ez-euskaldunean biztanle-
riaren % 35. Euskal hiztunen portzentaiak ere desberdinak dira, euskal-
dunen % 47 bizi delako eremu euskaldunean, beste % 47 eremu mistoan
eta % 6 eremu ez euskaldunean. Baina hizkuntza eremuak ezartzeko hiz-
kuntza politikak duen ondoriorik garrantzitsuena da nafar ikasleei hiz-
kuntza eskubide desberdinak eta arbitrarioak onartzen dizkiela. Euskara-
ren Foru Legearen 24, 25, eta 26 artikuluetan. Eremu euskaldunean bizi
den nafar ikasleak derrigorrez ikasi behar du euskaraz edo euskara, oina-
rrizko eskolatzearen bukaeran bi hizkuntzetan gaitasun maila nahikoa
frogatu ahal izan dezan. Eremu mistoan bizi den ikasleari onartzen zaio
euskarazko edo euskararen irakaskuntza borondatez aukeratzeko esku-
bidea, oinarrizko eskolatzearen bukaeran euskararen ezagupen nahikoa
izan dezan. Eremu ez euskalduneko ikasleari, azkenik, ez zaio hizkuntza
eskubide pertsonalik onartzen, Administrazioaren esku utziaz euskara-
ren irakaskuntza bultzatzea eta osoki edo partzialki finantziatzea, susta-
pen eta promozio irizpideei eta eskariei jarraituz. Honela EFL-ren agin-
duz, hizkuntza eredu ofizialen arteko aukera mota desberdinak eskaini
behar zaizkie hiru hizkuntza eremuetako ikasleei. Eskualde euskaldune-
ko ikasleek hiru hizkuntza ereduen (A, B eta D) arteko derrigorrezko
aukera egin dezaketen bitartean, eskualde mistoko ikasleek lau hizkun-
tza ereduen (A, B, D eta G) arteko borondatezko aukera egin dezakete,
eta eskualde ez euskalduneko ikasleek egin dezaketen borondatezko
aukera, berriz, bi hizkuntza ereduetara (A eta G) mugatzen da.

Hizkuntza eredu ofizialak aztertzen hasi aurretik, ikus dezagun
nolako bilakaera lortu zuten, 1988raino hizkuntza eredu psikopedagogi-
koak. Hurrengo datuak ikastoletan eta ikastetxe publikoetako euskarazko
ereduan zeuden ikasleei dagozkie.

77/78
3.608

80/81
5.369

83/84
6.436

85/86 86/87
8.810 10.107

|kasturteak: 1969/70 74/75
lkasleak: 348 1892

Kontuan izan behar da datu hauek aztertzerakoan 1986/87 ikastur-
tean ikastoletako ikasle kopurua ikastetxe publikoetakoa baino handia-
goa zela, zeren ikastolek Eskolaurreko eta O.H.O.-ko ikasleen % 8 biltzen
zuten bitartean, ikastetxe publikoetan ikasleen % 5 ari zen euskaraz ikas-
ten. Bestalde, 1986/87 ikasturtean, ikastetxe publikoetan 4.735 ikasle ari
zen euskara ikasgai gisa ikasten euskararen ereduan.

HIZKUNTZA EREDU PSIKOPEDAGOGIKOEN AZTERKETA
ETA PROPOSAMENA: 1985-1988.

Hizkuntza eredu elebidunen ikerketak 1960ko hamarkadan Quebec-en
(Saint Lambert Experiment) hasi ziren. Nafarroako hizkuntza eredu psiko-

pedagogikoen ikerketa 1986an burutu nuen, Miquel Siguan adituaren
laguntzarekin (Zabaleta, P., 1986). Ordurako argitaratuak ziren Katalunian
eta Euskadin eginiko ikerketen ildotik nire ikerketak helburu bikoitza zuen:
hizkuntza eredu bakoitzak nolako hizkuntza gaitasun maila ziurtatzen
zuen, eta ereduen aldagaiek nolako eragina zuten hizkuntza helburuen lor-
penerako aztertzea. Azterketarako behatu nituen Nafarroan zeuden bi hiz-
kuntza ereduak, euskarazko eredua eta euskararen eredua, eta eredu hauek
bereizten zituzten hurrengo aldagai esanguratsuak: a) Ikasleen inguru
soziolinguistikoa, herri euskaldunetan eta hiri edo herri ez euskaldunetan
zeuden ikasteetxetako ikasleak aukeratuz lagina osatzeko; b) Euskarazkoere-
duak hezkuntzako hizkuntza gisa erabiltzen zuen euskara, ikasleen lehen
hizkuntza (H1) edo bigarren hizkuntza (H2) zen; ¢) Euskararen eredu tradizi-
onalak ikasgai gisa irakasten zuen euskara, ikasleen lehen hizkuntza (H1)
edo bigarren hizkuntza (H2) zen; d) Nolako gaitasun maila lortzen zuten
euskaraz eta gazteleraz, euskarazkoerediko ikasleek, e) Nolako gaitasun mai-
la lortzen zuten euskaraz eta gazteleraz, euskararen ereduko ikasleek.

Aipatutako aldagaien eragina aztertzeko euskarazko eredua bi eredu
psikopedagogikoetan bikoiztu eta deskribatu genuen ikasleen lehen hiz-
kuntza euskara edo gaztelera zen kontuan izanik. Lehenengoa, manten-
tzeko eredua, hezkuntzako hizkuntza gisa ikasleen lehenengo hizkuntza
(H1) eta status gutxiagotuko euskara, erabiltzen zuena. Helburua elebita-
suna izanik, hots, hezkuntzaren ohiko emaitzez gain gazteleraz eta eus-
karaz gaitasun maila eraginkorra edo hezkuntzarako elebitasun maila
funtzionala lortzea. Eredu honetan, ikasleen bigarren hizkuntza (H2), sta-
tus nagusiko gaztelera, irakasgai gisa irakasten zen. Bigarrena, erabateko
murgiltze eredu goiztiarra, hezkuntzako hizkuntza gisa ikasleen bigarren
hizkuntza (H2) eta status gutxiagotuko euskara, erabiltzen zuena. Helbu-
rua elebitasuna izanik, hots, hezkuntzaren ohiko emaitzez gain gaztele-
raz eta euskaraz gaitasun maila eraginkorra edo hezkuntzarako elebita-
sun maila funtzionala lortzea. Eredu honetan, ikasleen lehen hizkuntza
(H1), status nagusiko gaztelera, irakasgai gisa irakasten zen. Bestalde,
euskararen eredua edo euskara ikasgai gisa erabiltzen zuen ereduari eredu
trandizionala deitura psikopedagogikoa eman genion.

Ikerketaren ondorio nagusiak hurrengoak izan ziren: a) Nafarroako
eskualde euskaldunak ez zuela eragin esanguratsurik hezkuntzako eus-
kararen ezagupenean, zeren eskualde honetako ikasleek ez zuten maila
altuagoa ziurtatzen euskaraz hizkuntza eredu berdinetan eskolaturiko
eskualde erdalduneko ikasleek baino; b) Gaztelaniaren statusa nagusita-
sunezkoa zela eta funtsezko eragina zuela gazteleraren ikaskuntzan
Nafarroa osoan, zeren hizkuntza eremu bakoitzeko ikasleek gaitasun
maila berdina ziurtatzen baitzuten gazteleraz hezkuntzako hizkuntza
gisa erabili edo ez erabili arren; c) Mantentzeko eredua edo status gutxiago-
tuko euskara hezkuntzako hizkuntza gisa eta gaztelera ikasgai gisa era-
biltzen zuen eredua, lehen hizkuntza (H1) euskara zuten ikasleekin zela

167



Tkt Dabaleta — Unibertsitate aurreko bezbuntzako bizbuntza ereduen balorazioa efa pm,no;ame/m/

hauentzat aberasgarriena hezkuntzarako elebitasun funtzionalera hurbil-
tzeko, zeren ikasleek gazteleraz ikasitakoen maila berdina lortzen baitzu-
ten gazteleraz eta altuagoa euskaraz; d) Erabateko murgiltze eredu goiztiarra
edo status gutxiagotuko euskara hezkuntzako hizkuntza gisa eta gaztele-
ra ikasgai gisa erabiltzen zuen eredua, lehen hizkuntza (H1) gaztelera
zuten ikasleekin zela hauentzat aberasgarriena hezkuntzako elebitasun
funtzionalera hurbiltzeko, zeren ikasleek gazteleraz ikasitakoen maila ber-
dina ziurtatzen baitzuten gazteleraz eta altuagoa euskaraz; e) Eredu tradi-
zionala edo gaztelera hezkuntzako hizkuntza gisa eta euskara ikasgai gisa
erabiltzen zuen eredua ez zela baliagarria hezkuntzako elebitasun funtzi-
onalera hurbiltzeko, zeren ikasle guztiek euskaraz ikasitakoen maila ber-
dina lortzen zuten gazteleraz eta askoz ere baxuagoa euskaraz. Bestalde
eredu honetan lorturiko euskarazko ezagupen mailan desberdintasun
esanguratsuak agertzen direla euskara H1 edo H2 zuten ikasleen artean.

Emaitza horien aurrean azken ondorioa izan zen Nafarroan hasiera-
tik zeuden hizkuntza ereduak beharrezkoak eta kalitatezkoak zirela hiz-
kuntza eredu ofizialak bilakatzeko. Foru Komunitateko egoera soziolin-
guistikoan euskarazko ereduaren baitan zeuden bi eredu psikopedagogikoak
ziurtatzen zutelako hizkuntza gaitasun mailarik altuena eta hizkuntza
politikak euskararen eredua eskaintzera behartzen zuelako. Beraz, hezkun-
tza komunitatearen iritziak, ikerketa ondorioak, eta legezko baldintzak
kontuan harturik, Nafarroan hedatuak zeuden euskarazko eta euskararen
ereduak, malgutasun neurri batzuekin osatu ondoren, hizkuntza eredu
ofizial bilakatzea zela eraginkorrena azpimarratu nuen, hizkuntza eredu-
ei buruz eginiko hurrengo proposamenean:

¢ DI eredua, euskara hezkuntza hizkuntza gisa erabiltzen zuena eta
gaztelera ikasgai gisa, hezkuntzako maila guztietan. (Eredu honek bi
hizkuntza eredu psikopedagogiko hartzen zituen bere baitan man-
tentzeko eredua eta erabateko murgiltze eredu goiztiarra).

¢ D2 eredua, euskara hezkuntza hizkuntza gisa eta gaztelera ikasgai
gisa eta, halaber, zenbait ikasgaitan erabiltzen zuena. Adibidez,
Lehen Hezkuntzako hirugarren ikasturtetik aurrera asignatura bate-
an eta DBHn, Batxilergoan eta LH bitan. Euskarazko eredu malgua-
go hau proposatu zen egokia izan zitekeelakoan herri euskalduneta-
ko ikasleen beharretara egokitzeko edo mantentzeko eredumalgua bila-
katzeko. (Ikusiko dugun bezala, B eredua deiturarekin onartu zuen
Nafarroako Gobernuak antzeko eredua).

* A eredua, gaztelera hezkuntza hizkuntza gisa eta euskara ikasgai
gisa erabiliko zuen eredu tradizionala. Eredu honetan euskararen ikas-
kuntza sendotzeko asmoz baldintzapeko aukera bat proposatu zen,
non euskara ikasgai gisa ikasiko zen eta, halaber, hezkuntzako hiz-
kuntza gisa erabiliko zen. Adibidez, Lehen Hezkuntzako hirugarren
ikasturtetik aurrera asignatura batean eta DBHn, Batxilergoan eta

hezkuntzako euskararen
ezagupenean, zeren
eskualde honetako
ikasleek ez zuten maila
altuagoa ziurtatzen
euskaraz hizkuntza eredu
berdinetan eskolaturiko
eskualde erdalduneko
ikasleek baino; b)
Gaztelaniaren statusa
nagusitasunezkoa zela
eta funtsezko eragina
zuela gazteleraren
ikaskuntzan Nafarroa
osoan.




Unibertsitate aurreko bezbuntzako bizbuntza ereduen baloraziva eta prapammeﬂa/ — Fabita Zabaleta

Beraz, hezkuntza
komunitatearen iritziak,
ikerketa ondorioak, eta
legezko baldintzak
kontuan harturik,
Nafarroan hedatuak
zeuden euskarazko eta
euskararen ereduak,
malgutasun neurri
batzuekin osatu ondoren,
hizkuntza eredu ofizial
bilakatzea zela
eraginkorrena
azpimarratu nuen,
hizkuntza ereduei buruz
eginiko hurrengo

proposamenean.

LH bitan. Aukeraren erabilgarritasuna aurrikusten zen batez ere,
ordurarte gertatzen zen bezala, H1 euskara zuten ikasleek A eredua
aukeratzen jarraitzen bazuten.

Foru Gobernuak, hizkuntza eredu ofizialak 59/1988 Foru Dekretua-

ren 5. eta 6. artikuluetan arautu zituen, A, B, D, eta G deiturarekin. Geroz-
tik indarrean dauden hiru eredu elebidunak eta gaztelerazko eredu ele-
bakarra, hurrengoak dira:

* A eredua: erdarazko irakaskuntza, euskara asignatura delarik,
ikastetxe publiko nahiz pribatuetako maila, modalitate, eta gradu
guztietan ezarriko diren programa, orientabide, eta ordutegien ara-
bera. Guraso, tutore, edo hala balitz, ikasleek eskaturik, beti ere
berauen gutxieneko kopurua bilduko balitz, euskara erabili ahal iza-
nen da ere, eskudun Hezkuntza Administrazioak aurretik baimen-
durik, O.H.O.ko Goi Zikloaren gai edo asignatura baten hizkuntza-
tako, eta B.B.B., U.B.I, eta L.H.ren 1. eta 2. ikasketen bat edo biren
hizkuntzatako, baldin eta ikasleek hartutako hizkuntzaren ezagutze-
mailak, ikastetxeen plangintzak, eta eskurako materialeek hala egite-
ra utziko balute, eta behar adina irakasle balego.!

* B eredua: euskarazko irakaskuntza, erdara ziklo guztietan asigna-
tura delarik, O.H.O.ko Hasiera edo Erdi Zikloen gai edo arlo baten
hizkuntzatako eta Goi Zikloaren bi asignaturen hizkuntzatako hartu-
ko da, baita B.B.B., U.B.I, eta L.H.ren bat edo biren hizkuntzatako.2
* D eredua: euskara hutsezko irakaskuntza, gaztelania asignaturan
salbu, kurtso eta ziklo guztietan.

* G eredua: gaztelania hutsezko irakaskuntza.

HIZKUNTZA EREDUEN BILAKAERA ETA BALORAZIOA:
1988-2006

Haur Hezkuntza eta Lehen Hezkuntzako hizkuntza ereduen bilakaera
aztertuko dugu orain, hizkuntza eskualdeen arabera.

EREDUEN EBOLUZIOA NAFARROAN
ISKAL ESKUALDEA

-=-D
—-—A
-G

84/95

97198

00/01 04/05

88/89 91/92 94/95 97/98 00/01 04/05
D 48,37 60,64 73,03 80,32 85,27 86,31
A 43,02 37,54 26,57 19,56 14,73 13,69
G 8,61 1,82 0,4 0,11 0 0

Eremu euskaldunean euskara hizkuntza ofiziala denez bertako ikas-
leei hizkuntza eskubideak onartu zaizkie D, B, edo A hizkuntza ereduen
artean derrigorrezko aukera egiteko. Hizkuntza ereduen bilakaera oso
azkarra izan da eta hizkuntza gaitasun mailarik altuena ziurtatzen duen
D eredua nagusitu da bertako ikasleek egin duten aukeraren arabera. A
ereduan ikasle gutxi geratzen delarik (% 14), G edo gaztelaniako eredu
elebakarra desagertu ondoren. Aldaketa erritmoari dagokionez, hasiera-
ko ikasturteetakoa bizkorragoa izan zen eta D ereduaren portzentaia
batez beste % 4 puntu igo zen ikasturtero. 2000/01 ikasturtetik aurrera
igoera erritmo geldiagoa mantentzen da.

Aipatu den bezala, eremu euskaldunaren pisu demografikoa oso txi-
kia da Nafarroan eta, era berean, eskualde honetako hizkuntza eremuen
bilakaerak eragin txikia du Nafarroako hezkuntza estadistiketan. Adibi-
dez, 2004/05 ikasturtean euskalde honetan D ereduan eskolatuak zeuden
ikasleak (3.675) Nafarroan zeudenen % 28 ziren, eta A ereduan zeuden
ikasleak (583), berriz, Nafarroan zeudenen % 4 ziren. Ikasleen familia hiz-
kuntza edo H1 kontuan harturik, eskualde honetan D ereduan eskolatzen
diren ikasle gehienentzat, mantentzeko eredi psikopedagogikoa bilakatzen
da (Zabaleta, E,, 1996).

Ikastetxe sareei dagokienez, eta bertako pisu demografikoaren ara-
bera, ikastola eta ikastetxe pribatu gutxi daude eremu euskaldunean.

EREDUEN EBOLUZIOA NAFARROAN
ESKUALDE MISTOA

97/98 04/05

94/95

8a89 9192 00/01
IKASTURTEAK
88/89 91/92 94/95 97/98 00/01 04/05
D 13,36 15,71 18,8 24,18 27,63 29,23
A 1,44 5,52 8,26 16,93 23,43 26,03
G 85,2 78,78 72,94 58,89 48,94 44,74

Eremu mistoan euskara ez da hizkuntza ofiziala, baina bertako ikas-
leei hizkuntza eskubideak onartu zaizkie D, B, A, edo G hizkuntza eredu-
en arteko borondatezko aukera egiteko. Hizkuntza eredu elebidunen
bilakaera oso garrantzitsua izan da eta ikasle gehienek (% 55,26) euskara

Eremu euskaldunean
euskara hizkuntza
ofiziala denez bertako
ikasleei hizkuntza
eskubideak onartu zaizkie
D, B, edo A hizkuntza
ereduen artean
derrigorrezko aukera
egiteko. Hizkuntza
ereduen bilakaera 0so
azkarra izan da eta
hizkuntza gaitasun
mailarik altuena
ziurtatzen duen D eredua
nagusitu da bertako
ikasleek egin duten
aukeraren arabera.

Eremu mistoan euskara ez
da hizkuntza ofiziala,
baina bertako ikasleei
hizkuntza eskubideak

onartu zaizkie D, B, A,
edo G hizkuntza ereduen
arteko borondatezko
aukera egiteko. Hizkuntza
eredu elebidunen
bilakaera oso
garrantzitsua izan da eta
ikasle gehienek (% 55,26)
euskara ikasteko edo
berreskuratzeko
borondatea azaldu dute.

ikasteko edo berreskuratzeko borondatea azaldu dute. Azpimarratzekoa
da ere irakaskuntza elebiduna aukeratu duten gehienek (% 29,23) hez-
kuntzarako elebitasun funtzionala ziurtatzen duen D eredua aukeratu
dutela eta ondorioz euskaraz hezkuntza maila guztietan jarraitzeko gai-
tasuna lortuko dutela aurrikus daitekeela. Etorkizunera begira, beste
maila bateko aukera izanik ere, 0so garrantzitsua da A ereduaren haz-
kunde zabala ere (% 26,03). Hizkuntza eredu elebidunen bilakaeran errit-
mo desberdinak agertzen dira, zeren D ereduak hasieratik hazkunde
erritmo sostenitua (ikasturtero batez beste % 1) mantentzen duen bitarte-
an, A ereduaren etengabeko hazkunde erritmoan bizkortze esanguratsu
bat nabarmentzen da erdiguneko ikasturteetan.

Eskualde mistoan bizi den ikasle kopuruaren pisu demografikoa
erabakiorra da Nafarroako hezkuntza estadistiketan. Adibidez, 2004/05
ikasturtean euskalde honetan D ereduan eskolatuak zeuden ikasleak
(8.386) Nafarroan zeudenen % 64 ziren, eta A ereduan zeuden ikasleak
(7.468) Nafarroan zeudenen % 55 ziren. Ikasleen familia hizkuntza edo
H1 kontuan harturik, eskualde honetan D ereduan eskolatzen diren ikas-
le gehienentzat erabateko murgiltze eredu goiztiarra eta gutxienentzat man-
tentzeko eredu psikopedagogikoa bilakatzen da (Zabaleta, F., 1996).

Bestalde, Irua eta Irufierriko hiriak biltzen dituen eremu honetan
kokatzen dira Nafarroako ikastetxe pribatu gehienak, eta hauetan, Nafa-
rroako egoera aztertzerakoan ikusiko dugun bezala, euskararen erabilera
oraindik 0so ahula da. Ondorioz, A eta D ereduen bilakera eta zabalkun-
dea batez ere ikastetxe publikoetan eta ikastoletan oinarritu da.

EREDUEN EBOLUZIOA NAFARR!
SKUALDI SKA

NA

88189 91192 94595 97/98 00/01 04105
IKASTURTEAK.
88/89 91/92 94/95 97/98 00/01 04/05
D 1,35 2,15 2,95 4,51 5,34 59
A 0 4,42 11,75 25,22 35,02 34,14
G 98,65 93,43 85,3 70,27 59,64 59,96

Eremu ez euskalduneko ikasleei ez zaizkie hizkuntza eskubide per-
tsonalik onartu eta Administrazioaren esku dago A eredua bultzatzea,
sustapen eta promozio irizpideei eta eskariei jarraituz. Honela, eskualde
honetan bizi diren ikasleei A eta G hizkuntza ereduen arteko borondatez-
ko aukera soilik onartu zaien arren, euskararen berreskurapenaren alde-
ko borondate sendoa (% 40,04) agertu dute. D ereduak izan duen bilaka-

era (% 5,9) aztertzerakoan kontuan izan behar da eremu honetako ikasle-
ek ikastoletan soilik aukera dezaketela aipatutako eredua. Ikastetxe
publikoetan Administrazioak baimentzen duen eredu elebidun bakarra-
ren, A ereduaren, bilakaera edo hazkundea ikusgarria izan da, hutsetik
hasita ikasleen % 34ak aukeratu duelako 2004/05 ikasturtean.

Bestalde eskualde honetan bizi den ikasle kopuruak Nafarroako hez-
kuntza estadistiketan eragin garrantzitsua du, batez ere A ereduaren bila-
kaeran. Adibidez, 2004/05 ikasturtean euskalde honetan D ereduan esko-
latuak zeuden ikasleak (947) Nafarroan zeudenen % 7,28 ziren, eta A ere-
duan zeuden ikasleak (5.478) Nafarroan zeudenen % 40,18 ziren. Ikasle-
en familia hizkuntza edo H1 kontuan harturik, eskualde honetan D ere-
duan eskolatzen diren ikasle gehienentzat erabateko murgiltze eredu goizti-
arra da (Zabaleta, E, 1996).

EREDUEN EBOLUZIOA NAFARROAN

88/89 91192 94/95 97/98 00/01 04/05

IKASTURTEAK
88/89 91/92 94/95 97/98 00/01 04/05
D 13,34 16,01 18,79 22,35 25,76 26,55
A 5,48 8,48 11,46 20,11 26,33 27,83
G 81,18 75,52 69,75 57,52 47,91 45,63

Hizkuntza eskualdeetako ereduen eboluzioaren taulak konparatzen
badira Nafarroako bilakaeraren taularekin hurrengo ondorio nagusiak
islatzen dira:

Unibertsitate aurreko hezkuntzak hartzen dituen adin-taldeetako
euskaldun kopururik handiena eremu mistoan bizi da, bigarrena eremu
ez-euskaldunean eta hirugarrena eremu euskaldunean. Ondorioz, Nafa-
rroako ereduen eboluzioaren taulak eta eremu mistokoak duten antzak
agertzen duen bezala, Foru Komunitateko ereduen bilakaera orokorra
eremu mistoko bilakaerak erabakitzen du.

Hizkuntza eskualdeetako ikasleentzat onartu diren hizkuntza politi-
ka desberdinen eragina argi islatzen da eskualdeetako ereduen bilakaera
desberdinetan. Baina, eremu mistoko pisu demografikoaren eraginez,
Nafarroako taula orokorrak, batez ere, eremu mistoko hizkuntza politika-
ren eragina islatzen du.

Bestalde, Haur Hezkuntza eta Lehen Hezkuntzako ereduen bilake-
ra aztertzen bukatzeko eta baloratzeko beste datu batzuk ere beharrezko-

Eskualde mistoan bizi den
ikasle kopuruaren pisu
demogratikoa erabakiorra
da Nafarroako hezkuntza
estadistiketan. Adibidez,
2004/05 ikasturtean
euskalde honetan D
ereduan eskolatuak
zeuden ikasleak (8.386)
Nafarroan zeudenen % 64
ziren, eta A ereduan
zeuden ikasleak (7.468)
Nafarroan zeudenen % 55
ziren.

Eremu ez euskalduneko
ikasleei ez zaizkie
hizkuntza eskubide
pertsonalik onartu eta
Administrazioaren esku
dago A eredua bultzatzea,
sustapen eta promozio
irizpideei eta eskariei
jarraituz. Honela,
eskualde honetan bizi
diren ikasleei A eta G
hizkuntza ereduen arteko
borondatezko aukera
soilik onartu zaien arren,
euskararen
berreskurapenaren aldeko
borondate sendoa (%
40,04) agertu dute. D
ereduak izan duen
bilakaera (% 5,9)
aztertzerakoan kontuan
izan behar da eremu
honetako ikasleek
ikastoletan soilik aukera
dezaketela aipatutako
eredua.

ak dira. Adibidez, beste hezkuntza mailetan (DBH, Batxilergoa, LH) ere-
duek izan duten bilakaera eta ikastetxe sareetan lortu duten zabalkundea
ere aztertu behar dira. Helburu honetarako 2005/06 ikasturteko datuak
aztertuko dira.

EREDUEN DISTRIBUZIOA UNIBERTSITATE AURREKO HEZKUNTZAN. 2005/06

HH eta LH DBH Batxilergoa
D eredua 26,05 20,26 20,93
B eredua 0,12 0 0
A eredua 27,68 12,11 4,69
G eredua 45,53 67,62 74,36
| eredua * 0,6 0 0

* Ingelerazko eredua.

Taula honetan eta hurrengoan agertzen diren datuen arabera Nafa-
rroako hizkuntza ereduen ahulezi nabarmenenak hurrengoak dira:

- Lehen Hezkuntzatik DBHra igarotzerakoan gertatzen den galera
esanguratsua (-5,79) D ereduan, ikasleen hasierako aukera etorkizunera
begira egina izan arren.

- A ereduak nabarmentzen duen ahulezia hezkuntza maila batetik
hurrengora igarotzerakoan hasierako ikasle portzentaiak mantentzeko.

- LHko zikloetan A eta D eredurik ez egoteak eta ingelerazko I ere-
duaren erabilera D eredua aukeratzen duten ikasleei ez baimentzeak,
UPNko Foru Gobernuek ikasleen hizkuntza eskubideak bermatzeko
borondaterik ez dutela islatzen du.

- Ikastetxe sare pribatuan euskararen erabilerak nabarmentzen duen
ahulezia, A eredua soilik garatu delako eta eredu honen baitan hezkuntza
maila batetik hurrengora igarotzerakoan galera handiak islatzen direlako.

EREDUEN DISTRIBUZIOA IKASTETXE PUBLIKOETAN. 2005/06

HH eta LH DBH Batxilergoa
D eredua 30,49 23,07 27,61
B eredua 0 0 0
A eredua 33,79 15,38 6,29
G eredua 34,8 61,54 66,09
| eredua * 0,96 0 0

EREDUEN DISTRIBUZIOA IKASTETXE PRIBATUETAN. 2005/06

HH eta LH DBH Batxilergoa
D eredua 0 0 0
B eredua 0,4 0 0
A eredua 21,48 8,53 1,62
G eredua 78,11 91,46 98,37

IKASTETXE SAREEN ERAGINA HEZKUNTZA MAILETAN

HH eta LH DBH Batxilergoa
|. publikoak 62,76 60,17 66,69
I pribatuak 30,31 33,44 30,78
Ikastolak 6,91 6,38 2,51

Bestalde, Nafarroako hizkuntza ereduen bilakaerak sendotasun
aipagarriak ere nabarmentzen ditu:

Nafarroako ikasle gehienek (% 54,38), ezarri zaizkien derrigorrezko
eta borondatezko hizkuntza aukera desberdinak gainditu ondoren eus-
kararen berreskurapenerako borondatea nabarmendu dute. Azpimarra-
tzekoa da D ereduak jaso duen eskaera zabala ere, zeren eremu ez euskal-
duneko ikasleak A eredua aukeratzera behartuta daudela kontuan hartu-
rik, ia erdiek D eredua (% 26,55) aukeratu baitute.

D ereduak lortu duen bilakaera zabalaren eta iraunkorraren eragi-
nez, Batxilergoa bukatzen duten nafar ikasleen % 20,93 elebiduna da.

Eremu mistoan eta, batez ere, eremu ez-euskaldunean A ereduak lor-
tu duen zabalkundeak nafar ikasleek gizarte integraziorako duten boron-
datea agertzen du.

Hizkuntza ereduen bilakaera sendoak Nafarroako Mapa Soziolin-
guistikoa aldatu du Haur eta Lehen Hezkuntzako adin taldeetan. Izan ere,
ikasle euskaldun eta ia euskaldun kopururik handiena eremu mistoan, tar-
tekoa eremu ez euskaldunean, eta txikiena eremu euskaldunean bizi da.

Ereduen borondatezko bilakaerak gizartearen baitan ez dagoela hiz-
kuntza gatazka esanguratsurik argi islatu du.

PROPOSAMENAK

* Nafar gizartearen gehiengoak euskarazko eta euskararen borondatezko
aukera egiterakoan islatu duen borondatea kontuan harturik, ikasle guz-
tiei hizkuntza eskubide berdinak onartzen dizkien hizkuntza politika
demokratikoa eta malgua bultzatzea.

¢ Hizkuntza politika demokratiko horretan, D eta A ereduen arteko
borondatezko aukera Nafarroako ikasle guztiei bermatzea, G eredu ele-
bakarra suntsitze bidean jarriaz gizarte eskaeraren arabera modulatzen
eta graduatzen joango litzatekeen hizkuntza politika malguaren bitartez.
¢ Gizarte anitzaren integrazioa sustatzeko beharrezko baliabideak eta
neurri psikopedagogikoak onartzea, D eta A ereduak zabaltzeko ikaste-
txe sare guztietan. LHko zikloetan eta etorkinen harreran.

» D ereduaren baitan murgiltze eredu bikoitza eta goiztiarra izango litzake-
en eredu psikopedagogiko eleanitza sortzea, non ingeleraren erabilera
goiztiarra ikasgai gisa eta, halaber, hezkuntzako hizkuntza gisa erabil-
tzen den asignatura batzuetan.

o Nafarroako Unibertsitate Publikoan ikasleen hizkuntza eskubideen
bermea bultzatzea.l

Unibertsitate aurreko
hezkuntzak hartzen
dituen adin-taldeetako
euskaldun kopururik
handiena eremu mistoan
bizi da, bigarrena eremu
ez-euskaldunean eta
hirugarrena eremu
euskaldunean. Ondorioz,
Nafarroako ereduen
eboluzioaren taulak eta
eremu mistokoak duten
antzak agertzen duen
bezala, Foru
Komunitateko ereduen
bilakaera orokorra eremu
mistoko bilakaerak
erabakitzen du.




Unibertsitate aurreko brezbuntzako brzbuntza ereduen balorazioa ela  proposamenak — Fukita Labaleta

Nafarroako ikasle
gehienek (% 54,38), ezarri
zaizkien derrigorrezko eta
borondatezko hizkuntza
aukera desberdinak
gainditu ondoren
euskararen
berreskurapenerako
borondatea nabarmendu
dute. Azpimarratzekoa da
D ereduak jaso duen
eskaera zabala ere, zeren
eremu ez euskalduneko
ikasleak A eredua
aukeratzera behartuta
daudela kontuan harturik,
ia erdiek D eredua (%
26,55) aukeratu baitute.

OHARRAK

1. A eredua, euskara asignatura gisa erabiliz soilik garatu da.

2. B ereduak deitura berdina izan arren EAEn eta Nafarroan desberdintasun nabarmenak daude bien
artean, zeren EAEko B eredua ikasle erdaldunei zuzenduriko murgiltze eredu partziala edo euska-
razko eredu partziala den bitartean, Nafarroako B eredua nagusiki euskara erabiltzen duen manten-
tzeko eredua edo erabateko murgiltze eredu goiztiarra da. Bestalde, B eredua salbuespen moduan
soilik garatu da.

Nafar gizartearen
gehiengoak euskarazko
eta euskararen
borondatezko aukera
egiterakoan islatu duen
borondatea kontuan
harturik, ikasle guztiei
hizkuntza eskubide
berdinak onartzen dizkien
hizkuntza politika
demokratikoa eta malgua
bultzatzea.

